
Programi orientues për provimet përfundimtare të drejtimit mësimor ”Teknologji kimike”, Niveli I përmban temat dhe kompetencat më të rëndësishme dhe më përfaqësuese për këtë drejtim mësimor, të trajtuara në lëndët profesionale dhe në modulet e detyruara të praktikës profesionale në të dy klasat e këtij niveli. 
Ky program i ndihmon nxënësit të përqendrohen në ato njohuri (koncepte, parime, ligjësi, procedura etj.) dhe kompetenca profesionale, që qëndrojnë në themel të profesionit për këtë nivel kualifikimi. Programi ndihmon, gjithashtu, edhe mësuesit për organizimin e punës për përsëritjen dhe kontrollin përfundimtar të arritjeve të nxënësve. 
Për prindërit, ky program jep informacionin për vëllimin e punës që kërkohet të bëjnë fëmijët e tyre dhe ndihmon në caktimin e një regjimi të përshtatshëm ditor për ta.
Për drejtuesit e arsimit të të gjitha niveleve, këto programe krijojnë mundësinë e verifikimit paraprak të shkallës së përgatitjes përfundimtare të nxënësve brenda një institucioni të caktuar shkollor, i cili mund të realizohet duke zhvilluar testime përmbledhëse.
Gjatë punës me këto programe kujdes duhet t’i kushtohet përvetësimit të njohurive dhe kompetencave themelore për këtë nivel kualifikimi, të cilat bëjnë të mundur integrimin e nxënësit/es në botën e punës, por edhe që krijojnë vazhdimësinë e shkollimit të tij/saj në nivelin tjetër.
Gjatë përgatitjes së nxënësve për provimet përfundimtare, është e rëndësishme që herë pas here mësuesit/instruktorët të zhvillojnë testime të nxënësve, me teste teorike apo praktike, që mund t’i hartojnë vetë. Gjatë hartimit të përmbajtjes së tyre duhen mbajtur parasysh njohuritë dhe kompetencat e përfshira në këtë program, si edhe udhëzimet për vlerësimin e nxënësve.
Programi orientues përbëhet nga dy pjesë:
a) programi orientues për provimin e teorisë profesionale të integruar; 
b) programi orientues për provimin e praktikës profesionale të integruar. 
A. Programi orientues për Provimin e Teorisë Profesionale të integruar
Programi orientues për provimin e teorisë profesionale të integruar, në drejtimin mësimor ”Teknologji kimike”, Niveli I është hartuar duke u mbështetur në programet e përgjithshme të lëndëve profesionale, që përmban Skelet-kurrikuli përkatës. Ky program përmban rreth 40% të vëllimit të orëve të lëndëvë profesionale, për të dyja klasat e marra së bashku (klasa e 10-të dhe klasa e 11-të). 
Lëndët profesionale të përfshira në programin orientues dhe peshat e tyre përkatëse janë:

Tabela 1: Lëndët dhe peshat përkatëse në programin orientues
	Nr
	Lënda
	Vëllimi i orëve për çdo lëndë 
	Peshat
në %

	1
	Sigurim teknik dhe mbrojtje mjedisi
	44
	20

	2
	Procese dhe pajisje të teknologjisë kimike
	46
	21

	3
	Teknologji kimike
	          134
	59

	
	TOTALI
	 224
	100%


Temat sipas lëndëve janë:
a) Temat nga lënda “Sigurim teknik dhe mbrojtje mjedisi”, kl.10-11-të:        44 orë
	Tema 5
	Rregulla e sigurimit gjatë përdorimit të makinerive dhe pajisjeve të bteknologjisë kimike                                                                                                                            
	10 orë


	Tema 6
	Rregullat për parandalimin dhe mbrojtjen nga zjarri
	10 orë

	Tema 7
	Dokumentacioni për sigurinë sipas vendit të punë
	8 orë

	Tema 4
	Koncepti dhe natyrat e ndotjes së mjedisit. Klasifikimi i ndotësve dhe burimet e ndotjes     
	5 orë

	Tema 7
	Proceset e teknologjisë kimike dhe ndikimi në mjedis                                                                  
	3 orë


	Tema 8
	Minimizimi dhe reduktimi i mbetjeve në mjedis nga proceset e
teknologjisë kimike, metodat e trajtimit dhe parandalimit të tyre                                               
	8 orë



b) Temat nga lënda “Procese aparate dhe pajisje të teknologjisë ushqimore”, Kl. 10-11-të:         








           46 orë
	Tema 1
	Madhësitë, përmasat. Sistemet e njësive të matjes. Simbolet e që përdoren në teknologjinë kimike                                                                                                                            
	4 orë

	Tema 11
	Klasifikimi mekanik dhe hidraulik i materialeve të ngurta
	4 orë

	Tema 1
	Sistemet heterogjene, njohuri të përgjithshme
	2 orë

	Tema 3
	Filtrimi i pezullive, konstruksioni i filtrave                                                                                   
	4 orë

	Tema 4
	Centrifugimi, konstruksioni i centrifugave, hidrociklonet
	4 orë

	Tema 7
	Shkëmbimi i nxehtësisë, shkëmbyesit e nxehtësisë dhe llojet e tyre
	4 orë

	Tema 8
	Avullimi, aparatet e avullimit, impiantet e avullimit me shumë aparate
	4 orë

	Tema 10
	Absorbimi, aparatet e absorbimit
	6 orë

	Tema 11
	Adsorbimi, aparatet e adsorbimit
	4 orë

	Tema 12
	Tharja, llojet e proceseve të tharjes dhe tharësve
	6 orë

	Tema 14
	Ekstraktimi, kolonat e ekstraktimit
	4 orë


c) Temat nga lënda “ Teknologji kimike”, kl.10-të dhe 11-të:                          134 orë
	Tema 1
	Objekti i teknologjisë kimike. Roli dhe rëndësia e saj                                                                   
	4 orë

	Tema 4
	Teknologjia e prodhimeve qeramike                                                                                            
	14 orë

	Tema 5
	Teknologjia e prodhimit të materialeve zjarrduruese                                                                  
	10 orë

	Tema 6
	Teknologjia e prodhimit të lëndeve lidhëse
	18 orë

	Tema 7
	Teknologjia e prodhimit të gipsit
	6 orë

	Tema 9
	Teknologjia e prodhimit të bojrave, llaqeve                                                                                   
	10 orë

	Tema 11
	Teknologjia e prodhimit të tullave silikate të lehtësuara
	6 orë

	Tema 1
	Kuptimi për lëndët e djegshme, klasifikimi dhe rëndësia e tyre
	4 orë

	Tema 2
	Përbërja kimike e qymyreve, metodat e pasurimit                                                                         
	6 orë

	Tema 4
	Përbërja e naftës, gazit dhe nënprodukteve të tyre, vetitë                                                             
	8 orë

	Tema 5
	Produktet e përpunimit të naftës                                                                                                       
	6 orë

	Tema 6
	Metodat e përpunimit të naftës                                                                                                        
	14 orë

	Tema 7
	Prodhimi i letrës                                                                                                                                    
	8 orë

	Tema 8
	Metalet dhe metalurgjia, termodinamika e proceseve metalurgjike
	8 orë

	Tema 10
	Metalurgjia e hekurit, prodhimi i gizës dhe çelikut                                                                                      
	12 orë


                                                                                                                                                                                                                                                                                                                                                               Udhëzime për vlerësimin:
Provimi i teorisë profesionale të integruar do të jetë me shkrim. Rekomandohet që provimi të kryhet me anë të një testi të parapërgatitur nga vetë shkolla. Gjithashtu, rekomandohet që 50% e njësive të testit të jenë me zgjedhje të shumëfishtë (deri në 4 alternativa) dhe pjesa tjetër të jenë njësi testi në formën e pyetjeve me përgjigje të hapur (nxënësi duhet të japë edhe argumentet për përgjigjen e dhënë nga ana e tij/saj), pyetje me përgjigje të kufizuar etj.
Njësitë e testit duhet të jenë të niveleve të ndryshme të vështirësisë, duke ndjekur skemën me tri nivele, si më poshtë:
Niveli I: 
Rikujtimi / Të kuptuarit
Niveli II: 
Zbatimi / Analiza
Niveli III:
Sinteza/ Vlerësimi 
Shkolla përcakton numrin maksimal të pikëve të testit dhe harton skemën përkatëse të vlerësimit. Në tabelën në vijim, rekomandohet që numri maksimal i pikëve të jetë 40 dhe shpërndarja e pikëve të bëhet në raport me peshën e çdo lënde dhe nivelet e vështirësisë.
Tabela 2: Ndarja e pikëve sipas peshës së çdo lënde dhe niveleve
	Nr.
	Lënda
	Peshat e lëndëve në %
	Pikët për çdo lëndë
	Ndarja e pikëve sipas niveleve të vështirësisë

	
	
	
	
	Niveli I 
40% e pikëve
	Niveli II 
40% e pikëve
	Niveli III 
20% e pikëve

	1
	Sigurim teknik dhe mbrojtje mjedisi
	20
	8
	3
	3
	2

	2
	Procese dhe pajisje të teknologjisë kimike
	21
	8
	3
	3
	2

	3
	Teknologji kimike 
	59
	24
	10
	10
	4

	
	TOTALI
	100%
	40 pikë
	16 pikë
	16 pikë
	8 pikë


Përcaktimi i pikëve për çdo njësi testi bëhet duke pasur parasysh tipin e njësisë së testit. Kështu, njësitë e testit me zgjedhje të shumëfishtë marrin 1 (një) pikë përkundrejt përgjigjes së paracaktuar të saktë, por mund të marrin edhe 2 (dy) pikë në se përmbajnë jo thjesht rikujtim por edhe analizë dhe llogaritje; njësitë me përgjigje të hapur marrin aq pikë sa kërkesa kanë brenda për brenda tyre (duke mbajtur parasysh edhe argumentimin nga nxënësi); njësitë me përgjigje të kufizuar dhe llojet e tjera të njësive të përfshira në test, marrin aq pikë sa gjykohet nga grupi hartues dhe kjo lidhet me kërkesat që parashtrohen në pyetje dhe niveli i vështirësisë.

Së fundi, skema e vendosjes së notës kundrejt pikëve të fituara rekomandohet të jetë si më poshtë:

	Pikët e fituara
	Notat

	0 - 10
	4

	11 - 15
	5

	16 - 20
	6

	21 – 25
	7

	26 - 30
	8

	31 - 35
	9

	36 - 40
	10


B. Programi orientues për Provimin e Praktikës Profesionale të integruar
Programi orientues për provimin e praktikës profesionale të integruar, në drejtimin mësimor ”Teknologji kimike”, Niveli I është hartuar duke u mbështetur në listën e kompetencave profesionale dhe në modulet e detyruara të praktikës profesionale, që përmban Skelet-kurrikuli përkatës. 
a) Lista e kompetencave profesionale për të cilat duhet të vlerësohen nxënësit, detyrat e punës dhe pikët për secilën kompetencë:
	Nr.
	Kompetencat profesionale
	Detyrat e punës
	Pikët

	1.
	Nxënësi parapërgatit vendin dhe mjetet e punës për marrjen  dhe formimin e mostrës (argjila, gur gëlqeror, naftë bruto,etj)
	Detyra 1:  Marrja dhe përgatitja e mostrës për analizë (argjila, gur gëlqeror,naftë bruto, etj)
	20

	2.
	Nxënësi kryen procese ndihmëse përgatitore për prodhimin e  

qeramikës së ndërtimit (tulla, pllaka). 
	Detyra 2: Realizimi  i proceseve ndihmëse për prodhimin e qeramikës së ndërtimit (tulla,pllaka).


	20

	3.
	Nxënësi kryen parapërgatitjen e vendit të punës, të lëndëve të para e ndihmëse për prodhimin e çimentos. 
	Detyra 3: Realizimi i proceseve ndihmëse për prodhimin e çimentos 

	20

	4.
	Nxënësi kryen parapërgatitjen e vendit të punës, të lëndëve të para e ndihmëse për prodhimin e çimentos. 
	Detyra 4: Realizimi i proceseve ndihmëse për prodhimin e gëlqeres. 
        
	20

	5.
	Nxënësi kryen matje të temperaturës, dendësisë, presionit, lagështisë.
	Detyra 5:  Matja e parametrave të thjeshtë    teknikë.
	20

	
	
	Totali
	100


b) Skema e vlerësimit me nota:
	Pikët e fituara
	Notat

	0 - 40
	4

	41 - 50
	5

	51 - 60
	6

	61 - 70
	7

	71 - 80
	8

	81 - 90
	9

	91 - 100
	10


Shënime:

· Provimi praktik do të realizohet me anë të metodës së vlerësimit të nxënësve me “detyra pune”, në kabinetin e drejtimit “Teknologji kimike” të shkollës, në repartet përkatëse të përpunimit të naftës ose në biznese, për ato detyra që shkolla nuk ka mundësi për realizimin e tyre .

· Koha për realizimin e të gjitha detyrave duhet të jetë jo më shumë se 3 orë, në përputhje kjo me Rregulloren e Zhvillimit të Provimeve Përfundimtare në fuqi. 
· Është e domosdoshme dhe shumë e rëndësishme që për çdo detyrë, qysh në fillim të provimit të praktikës profesionale, nga mësuesit/instruktorët(organizatorët e provimit) t’i kushtohet vëmendje Respektimit te Rregullave të Sigurimit Teknik dhe Mbrojtjes së Mjedisit gjatë gjithë kryerjes së detyrave për çdo nxënës (zbatimi i rregullave higjeno sanitare gjatë punës në laboratorët e naftës, masat për aspirimin dhe ventilimin e mjediseve të punës në laboratorët e naftës; përdorimi i sistemeve dhe mjeteve të mbrojtjes individuale dhe kolektive kundra zjarrit dhe gazit).
· Gjithashtu, duhet t’i lihet hapësirë bashkëbisedimit profesional, ku komisioni drejton pyetje të parapërgatitura për proceset kyçe, por dhe në çdo rast kur e shikon të arsyeshme që duhet të ndërhyjë me pyetje, sepse bashkëbisedimi profesional është element i rëndësishëm i secilës prej kompetencave të listuara më sipër.

· Për çdo detyrë komisioni i vlerësimit duhet të përgatisë instrumentet e vlerësimit të detajuara, duke pasur parasysh programin e zhvilluar në këtë nivel, për të gjitha modulet e detyruara të praktikës profesionale, sipas kompetencave përkatëse të përfshira në skeletkurrikul.

· Instrumentet e vlerësimit për secilën detyrë duhet të përfshijnë të gjitha hapat e realizimit të saj, duke filluar nga përgatitja e vendit dhe mjeteve të punës, higjienizimin e vendit dhe mjeteve të punës, kryerjen e matjeve dhe kontrolleve të thjeshta organo-shqisore, përgatitja e lëndës së parë dhe ndihmëse, duke përfunduar me realizim e proceseve apo produkteve të teknologjisë kimike. Gjithashtu, është e rëndësishme të vlerësohet realizimi i standardeve dhe respektimi i procesit në kohë. 
· Për çdo detyrë komisioni duhet të përfshijë në vlerësim një element shumë të rëndësishëm, i cili është sistemimi dhe pastrimi i vendit dhe i mjeteve të punës pasi nxënësi ka realizuar dhe përfunduar detyrën.

· Për çdo detyrë komisioni duhet të përgatisë një udhëzues të përmbushjes së detyrës nga nxënësit, ku jepen hapat dhe udhëzimet përkatëse për realizimin e secilës detyrë.

· Për çdo detyrë komisioni i provimit përfshin në vlerësim edhe disa kompetenca të përgjithshme, të cilat janë të rëndësishme, si vetëkontrolli, manifestimi i guximit, angazhimi fizikisht, mendërisht dhe emocionalisht në kryerjen e detyrave të ndryshme, komunikimi, bashkëpunimi në grup, bashkëveprimi etj. Këto të fundit janë me rëndësi të veçantë, pasi, siç dihet procesi teknologjik është linear dhe, çdo detyrë, është vazhdim për njësinë pasuese, gjë që siguron në mënyrë të pandërprerë parametrat e duhura sipas kartës teknologjike.
· Për realizimin e detyrave, nxënësve duhet t’u sigurohen pajisjet, materialet dhe veglat për realizimin e këtyre detyrave. 
· Komisioni i provimit për të gjitha detyrat parapërgatit testin dhe tezat e provimit ku nxënësi/grupi në mënyrë të rastësishme zgjedh njërën prej tyre. Komisioni i provimit duhet përgatisë paraprakisht instrumentin e vlerësimit me procedurat/hapat/etapat e kryerjes së detyrave. Komisioni nuk duhet të ndërhyjë gjatë zhvillimit të provimit. 
· Vlerësimi i të gjitha detyrave bëhet me listë kontrolli në bazë të instrumenteve përkatëse të vlerësimit. Nxënësit vlerësohen me listë kontrolli e cila hartohet nga komisioni i provimit dhe duhet të përmbajë të gjitha hapat e procedurës së realizimit të kësaj detyre. Kjo listë kontrolli mund të përmbajë edhe kritere për vlerësimin e kompetencave kyçe profesionale. Gjatë vlerësimit të nxënësve, duhet të vihet theksi te verifikimi i shkallës së arritjes së shprehive praktike për realizimin e proceseve të punës. Realizimi i pranueshëm i detyrës do të konsiderohet arritja e kënaqshme e të gjitha kritereve të realizimit të specifikuara për çdo rezultat të të mësuarit.
Detyra 1: Marrja dhe përgatitja e mostrës për  analizë (argjila, gur gëlqeror, naftë bruto, etj).
Kjo detyrë do të realizohet në laboratorin e kimisë, teknologjisë kimike ose biznes. Detyra do të kryhet në mënyrë individuale. Nxënësve ju vihen në dispozion të gjitha materialet dhe dokumentet e nevojshme që duhen për realizimin e kësaj detyre. Nxënësi duhet të kryejë veprimtari praktike pune të tilla, si analiza e dokumentacionit teknik, metodika, përzgjedhja e mjeteve pёr marrjen e mostrёs pёr analizё sipas standardeve pёrkatёse, pёrgatitja e mjeteve pёr marrjen e mostrёs pёr analizё, përgatitja e vendit të punës, hartimi i njё plani pune, ndarja në grupe e tretёsirave dhe emulsioneve gjatё marrjes sё mostrave ose kampionit pёr analizё, pёrdorimi i enёve matёse, marrja e mostrave sipas procedurёs dhe standardeve pёrkatёse, pёrgatitja e mostrёs pёrfaqёsuese, ambalazhimi dhe ruajtja e mostrёs, etiketimi mostrёs pёr analizё, transportimi i mostrёs pёr analizё, respektimi i rregullave tё punёs dhe shfrytёzimit tё pajisjeve nё laboratorin e analizave, larja dhe pastrimi i enёve dhe aparateve laboratorike, pёrzgjedhja e lendёve ndihmёse, reaktivёve kimikё dhe pёrdorimi i tyre, pёrzgjedhja e teknikave  tё marrjes sё mostrёs pёr analizё, peshimi dhe pёrcaktimi i vёllimit tё mostrёs pёr analizё, dorёzimi i mostrёs sё analizёs sipas procedurave pёrkatёs, pastrimi i vendit tё punës nё fund tё procesit, zbatimi rregullave tё sigurimit teknik e mbrojtjes sё mjedisit

Detyra 2 : Realizimi  i proceseve ndihmëse për prodhimin e qeramikës së ndërtimit.

Kjo detyrë do të realizohet në laboratorin e kimisë, teknologjisë kimike në shkollë ose pranë një biznesi. Detyra do të kryhet në grup. Nxënësi do të kryejë (në se provimi realizohet pranë një biznesi) veprimtari praktike pune të tilla si: analiza e dokumentacionit teknik dhe skemës teknologjike të prodhimit të materialeve të ndërtimit, të përgatisë mjetet, pajisjet për përgatitjen e lëndëve të para dhe ndihmëse për prodhimin e tullave, të përgatisë sipas rregullit vendin e punës, të peshojë/masë sipas rregullit vëllimet e lëndëve të para dhe ndihmëse, të sistemojë dhe seleksionojë sipas rregullit lëndët e para dhe ndihmëse, të mbikqyrë procesin e transportimit të kaolinës në repartin e përpunimit, të mbikqyrë procesin e copëtimit të cilindrave bluarës për formimin e masës plastike, të marrë mostrën për kontroll dhe ta dërgojë në laborator, të parapërgatisë vendin dhe mjetet, pajisjet për tharrjen e qeramikës së trashë, të kontrollojë sipas rregullit format e përgatitura për tharje, të kryejë punët sistemuese për procesin e tharjes, të marrë mostrën dhe dërgojë atë në laborator, të transportojë qeramikën e trashë për pjekje, të furnizojë me lëndë djegëse furat e pjekjes, të sistemojë drejt qeramikën në furrë ose vagon, të sistemojë drejt qeramikën e pjekur, të ambalazhojë drejt qeramikën, të etiketojë ambalazhin për çdo lloj qeramike, të magazinojë produktin e gatshëm sipas rregullit, të zbatojë rregullat e sigurimit teknik dhe mbrojtjes së mjedisit .
Detyra 3: Realizimi i proceseve ndihmëse për prodhimin e çimentos 

 Kjo detyrë do të realizohet në laboratorin e kimisë, teknologjisë kimike në shkollë ose pranë një  biznesi.  Detyra do të kryhet në grup. Nxënësi duhet të angazhohet në veprimtari praktike pune dhe veprimtaritë që nxënësi duhet të realizojë në  këtë detyre janë: të veshë uniformën e punës sipas rregullit, të lexojë drejt dokumentacionin e punës, të përgatisë sipas rregullit vendin e punës, të përgatisë drejt mjetet e punës, të mbikqyrë copëtimin e gurit gëlqeror, argjilës, qymyrit, të mbikëqyrë bluarjen e gurit gëlqeror, argjilës dhe qymyrit; të mbikëqyrë përzierjen e lëndëve të para, të mbikëqyrë dozimin e lëndëve të para e ndihmëse ,të mbikëqyrë procesin e pjekjes, të lexojë në mënyrë periodike parametrat e furrës; të zbatojë rregullat e sigurimit teknik dhe mbrojtjes së mjedisit në procesin e përgatitjes së lëndëve të para e ndihmëse në prodhimin e çimentos; të mbikëqyrë ftohjen e klinkerit; të mbikëqyrë magazinimin e klinkerit;  të mbikëqyrë dozimin e klinkerit, shtesave në bluarje; të mbikëqyrë bluarjen; të mbikëqyrë marrjen e mostrës në mënyrë përiodike; të respektojë rregullat e sigurimit teknik dhe mbrojtjes së mjedisit 
Detyra 4:  Realizimi i proceseve ndihmëse për  prodhimin e gëlqeres. 

Kjo detyrë do të realizohet në laboratorin e kimisë, teknologjisë kimike në shkollë ose pranë një  biznesi.  Detyra do të kryhet në grup. Veprimtaritë që nxënësi duhet të realizojë në këtë detyrë janë: të lexojë dokumentacionin përkatës; të përgatisë vendin e punës; të përgatisë mjetet e punës; të mbikëqyrë kontrollin e lëndës së parë; të mbikëqyrë certifikimin e lëndës djegëse; të mbikëqyrë copëtimin e gurit gëlqeror; të mbikëqyrë dozimin e gurit gëlqeror dhe qymyrit në furrë; të mbikëqyrë procesin e pjekjes së gëlqeres;  të marrë periodikisht mostrën për analizë; të mbikëqyrë shkarkimin e gëlqeres; të mbikëqyrë thërrmimin e gëlqeres së pjekur;  të mbikëqyrë dozimin e gëlqeres dhe ujit, të mbikëqyrë procesin e shuarjes së gëlqeres; të mbikëqyrë depozitimin e gëlqeres së shuar;  të mbikëqyrë ambalazhimin e gëlqeres së shuar; të mbikëqyrë etiketimin e gëlqeres së shuar; të mbikëqyrë stazhionimin e gëlqeres së shuar; të respektojë rregullat e sigurimit teknik e mbrojtjes së mjedisit në të gjitha proceset teknologjike  deri në magazinimin e paketimin e gëlqeres së shuar. 
Detyra 5:  Matja e parametrave të thjeshtë  teknikë. 

Kjo detyrë do të realizohet në laboratorin e kimisë, teknologjisë kimike në shkollë ose pranë një  biznesi.  Detyra do të kryhet në mënyrë individuale. Veprimtaritë që nxënësi duhet të realizojë në këtë detyrë janë: të lexojë udhëzuesit e përcaktimit të temperaturës, presionit, dendësisë, lagështisë, të përzgjedhë pajisjet e duhura për matje, të vendosë pajisjet e matjes  në vendet e përcaktuara sipas udhëzuesit, të mbikëqyrë proceset automatike të matjes së parametrave (biznes) sipas standardit, të kryejë matje të parametrave teknike, të shënojë matjet në librin e regjistrimit të parametrave sipas rregullit, të marrë mostër për përcaktimin e lagështirës sipas udhëzimit, të etiketojë sipas rregullit mostrën dhe ta dërgojë në laborator, të kryejë sipas standardit procesin e përcaktimit të lagështirës në mostër, të kryejë peshime të ndryshme të mostrës për përcaktimin e lagështirës, të shënojë matjet në librin e regjistrimit të parametrave, të pastrojë mjetet e punës në përfundim të procesit të përcaktimit të parametrave teknike, të pastrojë mjedisin e punës në përfundim të procesit, të raportojë për përfundimin e procesit të përcaktimit të parametrave, të respektojë rregullat e sigurimit teknik, mbrojtjes së mjedisit.

